Beknopte Preeknota’s


TITEL: Hulle is nie van die wêreld nie   

KORT BESKRYWING: Verduidelik die vrymakende betekenins van die woorde
SKRIFLESING:  Jn 17:13-18
TEKSVERSE: 16  Hulle is nie van die wêreld nie, net soos Ek nie van die wêreld is nie.
1.  INLEIDING / AGTERGROND:
- Ons weet mos van die skeppende mag van God se woorde. (Laat daar lig wees)
- Dieselfde tov Jesus se woorde: Storm wees stil!

- Jn 17 ‘n kykie in die intiemste verhouding wat daar bestaan : Vader en Seun. Sien die versugting in Sy hart voor die uur van Sy passie.

- Hy praat oor die heerlikheid van God. Maar Hy praat ook oor ons – Sy dissipels.

- Dan sê Hy die wonderlike bogenoemde woorde.

- Hoewel dit in die negatiewe vorm gestel is, bevat dit tog ‘n heerlike waarheid.

- Hierdie ewige woorde grens ons af van die wêreld, en maak ons Sy eiendom. Dit maak ons soos Hy.

2. WERELD (Kosmos):

- Die geordende/ geskape  wêreld, Geskape deur die Woord, Die bewoonde aarde; Die mense op die aarde. 

- Maar die wêreld baat mens niks as jy jou siel verloor nie.

- Hierdie wêreld is gemaak om God se heerlikheid te reflekteer maar is nou in rebellie teen God. Lê in die hande van die Bose 1 Jn 5:19

- Hierdie wêreld het Satan vir Christus aangebied

- Die wêreld het ‘n eie gees wat mense verslaaf

- Mens kom net los daarvan as jy uit God gebore word.

- Die krisis van die wêreld was toe Jesus uit die bovertrek uitgestap het om die prins van hierdie wêreld te ontmoet

- Op die kruis is die oordeel oor hierdie wêreld gefel

- Houvas op sy burgers: Smart, droefheid, pyn, onreg, dood, verslawing, die vloek, sonde, die oordeel, hopeloosheid, verpligtinge, slawerny, gejaag, onsekerheid, veroordeling, onvrede, vrees, leegheid, onversadiging, dors, in duisternis wandel, vyande van God.
3. HULLE IS NIE:

- Dis die skeppingswoord

- God se afsondering; Sy omarming, Sy uitverkiesing

-God se eie verklaring : Ons is nie dieselfde as die wêreld

- God se vryspraak. Soos in ‘n hof : Die Regter bevind ons is nie deel van die Godveragtende wêreld nie.

- Intrinsieke/ innerlike verskil tusse die christen en die wêreld.

- Iets gebeur met wedergeboorte wat nie uit hierdie aarde voortkom nie : Iets ewigs vanaf God.

- God verklaar ons heerlik, en ewig verskillend as die wêreld. Ons is deel van ‘n ander skepping / koninkryk/ kosmos.

- Jy is nie soos jou ongeredde kollega nie, die TV stêr, die man in die koerant nie. Jy is nie onderworpe aan deselfde eise wat die wêreld stel nie. Jy is nie onder smart, droefheid, pyn, onreg, dood , verslawing, die vloek, sonde, die oordeel, hopeloosheid, verpligtinge, slawerny, gejaag, onsekerheid, veroordeling, ontevredenheid, vrees, leegheid ens nie.
- Jy lewe onder ‘n ander heerskappy, en hoef nie gebonde te gaan onder hierdie wêreld se laste nie

- Daarom is ons hoop/ ons uiteinde / ons vrede ook nie dieselfde as die wêreld nie.

- Dis ook waar die doop inkom: Verklaar ek behoort aan ‘n ander bestel

- Kan jy die woord vat? Dit daagliks oordink? Dit kan jou losmaak.

4. NET SOOS EK:

- Nog ‘n heerliker woord. Groter skeppingskrag

- Ons weet mos Wie Jesus is.

- Ons weet mos van waar Hy is.

- Die Messias wie se koms eeue lank ‘n verborgenheid was.Die ewige Logos van God wat vlees kom word het

- Die heerlike afskynsel van God, die Afdruksel van Sy wese wat alle dinge dra en ondehou deur Sy krag

- Die Een deur Wie vir Wie en tot Wie alle dinge is

- Die waaragtige God en die ewige lewe

- Ons is netsoos Hy, van ‘n ander koninkryk

- Dieselfde koninkryk. Ons is van Sy geslag/ Van die koningshuis.
- Koninkryk van die lig / Ons is die lig wat nie verberg kan word nie/ Ons is die stad op die berg wat nie weggesteek kan word nie / Ons het die  onbeskryflike skat in erekruike.
- Nie net is ons van die wêreld afgesonder en vrygemaak nie, maar ons word deelgenote aan die Goddelike natuur.

- Daar is ‘n heerlike nuwe erfenis/ nuwe lewe/ nuwe vryheid/ nuwe hoop

- Daarom kan ons die wêreld oorwin soos Hy dit gedoen het. Eintlik het ons reeds die wêreld oorwin as ons in Hom bly: Hou goeie moed : Ek het die wêreld oorwin!.

- Geen bande kan so sterk wees dat dit jou kan bind nie- as jy maar net wil.
- Geen mag kan jou uit die Vader se hand ruk nie.

- Jesus sê : Ek gee hulle die ewige lew, en niemand kan hulle uit my hand ruk nie.

- Jy is vry christen!! Jy is ‘n geseënde van die Vader.
- As jy hierdie woord kan vat kan dit jou lewe transformeer. Jy hoef nie, kan nie deel van die wêreld wees nie.

5. SLOT : DIE TAFEL

- Omdat daar vir jou ‘n prys betaal is kan jy aan Sy tafel kom sit.

- Hierdie tafel is om Hom in herhinnering te roep – dis wat ons wil doen.

-Hierdie tafel is om aan Hom hulde te bring – dit wil ons doen

- Hierdie tafel is om Hom te aanbid en te vereer – dit wil ons doen.

- Laat elkeen wat so gesind is met ons kom deel aan die breek van die brood.

